
Onisiny 18

1.  Waa`g gaal hi ii ma yegena, lulle bie ha ugunma chie, Nowa geycha.  Waa`g he taga yu nana chieka, he in a ka bada?
-He in ma ka badany.

2.  Waa`g he taga yu nana chieka, bar lulle tag hai naniya?
-Ii.

3.  Waa`g Nowa waramle gaalat mi in ii yegetka, `dab mare mi gaa ese?
-Waram kud tigid tomonam eiy naama.

4.  Waa`g `dab gaalat ii yeget egetoka gaal in adable ki loleka, lol le he eiy mu`de?
-He eiy ma muriny.
-Waa`g adab hi muritle ki mu`doka, `dab he ka `jabaneta lol le af `du fafiye gudandhe.

5.  Nowa kadich tagniye beteka, waasel Waa`g Nowa meete tagna chie, geyche?
-Waa`g Nowa ubaa gaal le kadich yila chie, geyche.
-Waa`g Nowa bine ubaa he kadich yilo chie, geyche.

6.  Bine lulle kadich `daage he gaa yile?
-Kar giri tigideka.

7.  Nowa ubaa gaal le kadich `daage he gaa yile?
-Kar giri tigideka.

8.  Nowa ubaa gaal le, ta bine, kadich yileka, waasel Waa`g meete tagniye?
-Waa`g kar af gaa koye.

9.  Waa`g kar af gaa koyela `daa mare?
-He kadich gaa ijoka hi bisach argo.
-He bad ijoka, hai ka yilin, hi kufo.

10.  He Waa`g hi muritle inka `den uroka he bii gaa ijo?
-He man.

11.  Hate yie Waa`g bie bii lulle ugunanka u`da?
-Bie bii lulle uneka, bie giri ur Waa`g hi idicheka lulle mi ki hai, ka tune.

12.  Kisotia ir tutuneka gaalat hi arge?
-He ma arginy.

13.  Gaalat kadich gaa `giteka lulle hate `diye?
-Lulle kufe.

14.  Gaalat kadich gaa `giteka lulle hate `diye?
-Lulle kufe.

15.  He kadich ger gaa ijeka, hi gaa kufeka, he gaa ijo?
-He man.

16.  Waa`g Nowa ubaa gaalat lulle tiele shicheka meete?
-Chala iriet.

17.  Chala iriet in tiel mare?
-Chala iriet he bie bii lulle ma ugunminyka he gaa argisinya, he Waa`g tiele.

18.  Waa`g get bie bii lulle ma ugunminyka, hat mi wodheka, he mi tagniye?
-Ii.

19.  Lul kuno ki les heela gaa ijola, `jiakuna Nowa umle mi gaal yia?
-Shem, Ham, ubaa Yafedh.

-Waa`g Nowa ubaa galle bie badisowa mi gaa bisiya waasel, waram burneyka bey.

-Waram burneyka beyka waasel, gaal burneya ka `dalledhe ubaa les heela gaa yedie.

-Nowa el daala gaal ka dalledheka he mi maya?

-Yu ubaa itin isham kuna kisoka.

-Isham kuna kisoka he Waa`g og?
-Ii.

-Isham kuna kisoka hate Waa`g og?

-Isham kuna kisoka Waa`g ogela gaal kiso karoka bie Waa`g hi gaal hi badisowa gaal roreka gey.

-Karo bie Waa`g hi gaal hi badisowa gaal roreka geyela he meete?

-Karo gaal roreka geyela, Waa`g hat adab nebka `daa ginala `du gaa Nowa ubaa galle takama ka `gidhe, gaal eiy taaka lulle Waa`g hi 
badisicha.

-He eiy taaka isham kuna Waa`g ogela hate yie?

-Isham kuna Waa`g ogela, chala tielle Waa`g hi geycheka.

-Chala tielle isham kuna Waa`g hi geychela he meete?

-Waa`g `daa giri gaalat gielka, he bie bii badisowa get ma ka egeny.

-He eiy taaka isham kuna Waa`g ogela hate yie?

-Isham kuna Waa`g ogela, ur, waaro ubaa `guoro ta war he lulle Waa`g hi geyche.

-Ur, waaro ubaa `guoro ta war meete Waa`g hi isham kuna geyche?

-Waa`g takama Waa`g, gaalat lulle Waa`g elga vero.

-Kulich heela ubaa chala Waa`g hai gaal gedia?
-Ii.

-Ur, waaro ubaa `guoro ta war Waa`g hai gaal gedia?
-Ii.

-Isham kuna kisoka Waa`g oyta, gaal burneyka he Waa`g ii yie?

-He muniny.
-Isham kuna kisoka gaal taata takama Waa`g ii yie.

-Isham kuna kisoka Waa`g el ma gaa verinyela meete elga vere?

-Isham kuna kisoka he elga vereka Satan ubaa mi wodho le ta tawiny le.

-Isham kuna kisoka Satan `gus meta ije.

-Satan isham kuna meete geyche?

-Satan isham kuna he aadho, `gui, ubaa hidhino he shicho shiwo chie, geyche.

-Satan isham kuna he `guoro, war, ta gaal kufeka shicho shiwo chie, geyche.

-Isham kuna `guoro hat galaat ta aany almichle gaal hi tagnana, waasel heela gaal hi shicho shigia.

-Satan isham kuna Waa`g ii yegetka gaal nyimite.

-Satan isham kuna Waa`g gaa didhanka gaal argesia.

-Satan isham kuna aadho, `gui ubaa hidhino shicho shiwo gaal argesia.

-Satan isham kuna `guoro, war, ta gaal kufeka shicho shigiwo gaal argesia.

-Satan mu tigid ubaa hai Waa`g visan chiedhe.

-Isham kuna Waa`g he met nanaatka he ma fe`diny.

-Isham kuna Satan ubaa gaal eiy taaka elga verenoka takama fe`de.

-Bie gaal badisiyoka, waasel mu tigid isham kuna elga vereka menyle Nimrod.

-Nimrod gaalat hi eny burneyka `diso yie,`dee mure.

-Eny tigid gaal `diseka menyle Babel. 

-Nimrod Babel gere gaalat he `bil `der `jig Waa`g dig yegetka hi `diso yie.

Erkob 11:1-4 ki toyo

1-Gaalat les gaa ijeka lulle erleka af hi tigide, `dee hot ubaa hi tigide.
2-Aale gaal `daa baryo ki gureka, gaal les Shinaar gaa gudo mare arge, gaal al kinaal gaa `gudhe.
3-Aale gaal hol gey, kieye, Shad ki waar taganuo, waar kinaala ki hat `dabaanka `jiet gaa veero, yie.  Aale gaal waar he e ki 

`di`disoka shad taganie, he ongor maal ki eg, gaali waar af gaa liluo, waar hol ki chichirat mare ka shune.
4-Gaal kieye, ki hol e ki `diso, ki `bil me shurtle ur digka ubaa `diso.  Ki hol mee kaw, ha ki les lulle eiy ki `gi`gisan, gaali yie.

-Waa`g Adam ubaa Nowa hi les koch yiet ubaa hi les alb eiy taaka gaa yeduwo, chie.

-Waa`g gaal Nowa el`daala hi les koch yiet ubaa hi les alb eiy taaka gaa yeduwo, chie.

-Waa`g gaalat lulle al tigid yedianka ma fe`dinyala `daa mare?

-Waa`g gaalat lulle al tigid yedianka ma fe`dinyala gaalat hai Waa`g hi inka badany chiedhe.

-Waa`g gaalat lulle al tigid yedianka ma fe`dinyala gaalat adable hai gudandhe.

-Waa`g gaalat les koch yegetka fe`de, gaalat in al tigid yedianka fe`de.

-Gaalat bii alb eiy taaka gaa yedianka he ma fe`diny.
-Gaalat al tigid yedianka he fe`de.

-Aaleka gaalat lulle les Babel gure ubaa al kinaala `bil `derka gaa `dise.

-Gaalat les Babel `bil `derka gaa `dise fe`dola `daa mare?

-Gaalat `daa giri sum gofiya.
-Gaalat menyle ya ka `deduya he fe`de.

-Gaalat `bil `derka `di`diseka he Waa`g he argiye?
-Ii.

Erkob 11:5 ki toyo

5-Aale Waa`g ka leete, eny kinaal ubaa `bil `der, gaali `di`diseka argiye.

-Waa`g gaalat hat `bil `derka `di`diseka argiye.
-Waa`g he lulle argiye.

-Waa`g gaalat alb lulle gaa ijoka argiya.
-Waa`g lul kuno bar lulle gaal argiyo.

-Waa`g he gaalat tawinyle lulle he og?
-Ii.

-Mu tigid ubaa ma tawinyka, he tawinyle he Waa`g hi og.

-Waa`g he gaalat he wol gedioka he lulle og?
-Ii.

-Mu tigid hatle `dee ma wonka, `deenyle wogodhuwa lulle Waa`g hi og.

-Waa`g gaalat he lulle tagnanoka he og?
-Ii.

-Mu tigid hatle hujich tagmaninya, he le tagnanoka he lulle Waa`g hi og.

-Gaalat kieye, Waa`g he nyi inka baday he yedhe.

-Waa`g gaalat in hai ka bada?

-Waa`g gaalat he le tab`do`dotka he in ma ka badany.
-Waa`g gaalat he le wogodhoka he in ma ka badiny.
-Waa`g gaalat he le tagnanoka he in ma ka badany.

-Waa`g gaalat mu met ma kinya, meete chie?

Erkob 11:6-7 ki toyo

6-Yoowa kieye, ba dhayie, gaal kidh hi tigide, af hi tigideka heela tag kokuoka, he hi ka adaatka man.

7-Kayimedhie, ki leedho, ki gaal af hol waraso, giri gaal hol af ma maalinyka, Yoowa hi yie.

-Isham kuna kisoka `daa giri Waa`g met ma kinya, Waa`g hi he ki mu`doka mi mure.

-Waa`g meete gaal ki mu`da?

-Waa`g af hatle wol ka eiye gaal shiche. Aaleka gaalat wol af ma maaliny.

-Waa`g af hatle wol ka eiye gaal shicheka, gaalat he wol af maalo?

-He wol af ma maaliny.

-Waa`g af hatle wol ka eiye gaal shicheka, `bil `der Babelka taga hi nana, ha gaal hi bedita?

-He ma uriny.

-Waa`g af hatle wol ka eiye gaal shicheka, gaalat lulle al tigid yedianka he uro?

-He ma uriny.
-Kisotia isham kuna af tigide wol ki gedia.

-Keyieka Isham kuna `daa giri Waa`g met ma kinya, les koch yegeta ma fe`dinya, Waa`g af hatle wol ka eiye hi shiche.

-Babel gere gaalat lulle af hatle wol ka eiye Waa`g hi shiche.

-Af farenji Babel gere ye gaa `diye.
-Af Amhara Babel gere ye gaa `diye.
-Af Daasanech Babel gere ye gaa `diye.

-Af met lulle Babel gere ye gaa `diye.

-Waa`g gaalat lulle afle hatle wol ka eiyeka gaal shicheka waasel, meete tagniye?

Erkob 11:8-9 ki toyo

8-Aale Yoowa gaal les lulle eiy ki `gi`gidhie. Gaal enyle `di`diseka hay.
9-`Daa giri Yoowa eny kinaal alle gaalat af gaa warasie, gaal les lulle eiy ki `gi`gidhieka, eny kinaal meenyle gaali shieka Babel.

-Waa`g gaalat lulle afle hatle wol ka eiyeka shicheka waasel, gaalat les eiy ki lay.

-Waa`g gaalat les koch yegetka fe`de `dee in gaalat al tigid yedianka fe`de.

-Waa`g gaal ame `gisete, ta gaalat?

-Waa`g gaal ame `gisete.

-Maa Waa`g wol ki ladan, mu ame `gisetka he bii gaa ijo?
-He man.

-Waa`g hi wol ki ladamika mi hate koyo?
-Mi hi ki mu`da.

-Waa`g les heela hatle wol ka eiyeka gaal eiy ki lay.

-Gaal `daa tigide Babel in ka `gudhe.
-Gaal `daa tigide Babel bii fag ki `gudhe.

-Isham kuna hate yie daala ka gure?

-Waram burneyka el daala isham kuno `daa tigid gas ki gure, `daa tigid kadich ki gure.

-Hidh kicha `daa giri gayimia heela.

-Gaalat hidhle hatle wol ka eiyeka lulle `daa gayimia heela.

-Isham kicho Babel gaa ija.
-Isham chu ubaa Babel gaa ije.

-Gaalat lulle ishamle Babel gaa ije.

